Татарстан Республикасы Арча муниципаль районы             

               МБГБУ “Казанбаш төп мәктәбе”
Юлда йөрсәң ,бул өлгер!

Юл кагыйдәсен нык бел!
                 Тәрбия сәгате эшкәртмәсе

                   Үткәрде: Габдрахманова Л.М

                     Югары квалификацияле татар теле һәм     

                                                    әдәбияты укытучысы

Максат:
1. Укучыларның  юл  йөрү  кагыйдәләре буенча  белемнәрен арттыру һәм үзләштерү дәрәҗәсен  тикшерү.

    2.Балаларның игътибарлылыгын, мөстәкыйль эзләнүен, иҗади  сәләтләрен  үстерү.  

    3.Юл  йөрү  кагыйдәләрен  өйрәнүгә  кызыксыну  уяту,  балаларның  үзара  аралашуларын яхшырту,  дуслык,  бердәмлек  хисләре  тәрбияләү. 

 Җиһазлау: юл билгеләре, , табышмаклар, презентация, светофор макеты, укучыларның рәсемнәре.

Укытучы. Хәерле көн, хөрмәтле укучылар, укытучылар, килгән кунаклар! Безнең тормышыбызда бүген транспорт чаралары зур урын алып тора. Юлларда хәрәкәт иткәндә алар билгеле бер тәртипкә буйсыналар, 1994 нче елдан безнең илдә халыкара юл йөрү кагыйдәләре кертелгән.Бу кагыйдәләрне үтәмәсәң, юлларда хәвеф-хәтәр булыргы мөмкин. Статистикага караганда юллардагы фаҗигаләрнең күбесе җәяүлеләр гаебе белән була. Балалар катнашында да юлда күңелсезлекләр килеп чыга. Мондый хәлләр булмасын өчен, юлда йөрү кагыйдәләрен яхшы белергә һәм аларны үтәргә кирәк. Без бүген 6 нчы класс укучыларының юл кагыйдәләрен ничек белүләрен тикшерербез. Ярыш КВН командалары арасында барачак. Сүзне командаларга бирәбез. Рәхим итегез!
        1 команда

Безнең исем :    ЮЛЧЫ
Безнең девиз: Сак йөрегез зур юлларда,
Юлыкмый хәвефләргә!
Безнең җыр: Мине юллар, юллар чакыра 

 2 команда

Безнең исем :    Яшь шофер
Безнең девиз: Әй, шофер, рульне тот туры,
Булмасын бу ел  хәвефләр елы!
Безнең җыр : Шофер буласым килә. 
1 нче конкурс. Табышмак

-Җәен, көзен, яз, кышын,
         Иртән, кичен, көндезен
     Ача, йома өч күзен,
      Телсез әйтәдер сүзен,

                     Бик тиз аңлыйлар үзен. 

“Тыр!” дисәң, туктамый,

“На!” дисәң, атламый,
Печән салсаң, ашамый. (Машина)

Кылга асылына,

Тимергә таяна,

Утырып чаба

Теләсә кая. (Трамвай)

Бу машина еш кына

Кинәт бәйдән ычкына.

Йөрәкләргә шом салып,

Елый-елый кычкыра. (Янгын сүндерү иашинасы)

Ике аяклы үгез, маңгаенда куш мөгез. (Велосипед)

Куш каймалы өчпочмакта балалар чаба,

Бу нинди билге? Я, әйтеп кара?

Мин – иң кирәкле билге,

Җәяүле белә мине.

Күрсәтәм урам-юлның

Аркылы чыгу юлын.

Хәзер уен уйнап алабыз. 2 нче конкурс.
Юл аркылы чыгу.

Светофор ярдәмендә юл аша чыгалар, кайсы команда тизрәк чыга – шул җиңүче.

3 нче конкурс.

Юл билгеләре күрсәтелә. Командалар чиратлашып җавап бирәләр.

4 нче конкурс . Өй эше. Команда юл кагыйдәләрен сәхнәләштереп күрсәтәләр.

1 команда. “Кызыл калфак” әкияте.

Кояшлы бер матур көндә Кызыл калфак Арчада яшәүче әбисенә кабартмалар илтергә дип юлга чыккан, тик Казанбаш чатын борылуга, аны  Бүре-инспектор туктаткан.

Бүре. Стоп,стоп! Кая ашыгасың болай? Күрәсеңме, монда нинди билге?  40, ә синең тизлегең ничә иде? Хәзер беркетмә төзибез, иптәш Кызыл калфак!

Кызыл калфак. Зинһар, мин әбиләргә ашыгам, тизрәк барып җитәргә кирәк, бер юлга җибәр инде.

                 Бүре. Юлда йөрсәң, бул өлгер,

                           Юл кагыйдәсен нык бел.

                           Светофорның һәрбер төсен,

                           Юлның билгеләрен бел.

 Кызыл калфак.Иптәш инспектор, кагыйдәләрне беләм мин.
                            Мин үзем дә светофор.

                            Кызыл төстә калфагым.

                            Тик бераз гына куркыта

                            Кулга тоткан таягың.

                            Әйтче миңа, иптәш бүре,

                            Бу күзләрең ник усал?

                  Бүре. Бу юлларда җилдән җитез

                            Йөрүчеләр байтак ул.

                            Тәртип бозмасыннар өчен,
                            Усал булу кирәк шул.

Кызыл калфак. Тагын менә кулыңдагы 

                            Бу таяк нигә кирәк?

                            Олы юлда җәяүлеләр

                            Була бит ул бик сирәк.

              Бүре.     Һәрбер кеше исән-имин 

                            Йөрсен өчен юлларда

                            Тизлекләрен тикшерәм мин

                             Иң хәтәр урыннарда.

  Кызыл калфак.Аңладым, аңладым!

                             Бервакытта да моннан соң

                             Юл кагыйдәсен бозмам.

                             Җибәр инде, иптәш бүре,

                             Син бераз мине кызган?!

               Бүре.    Ярый инде, тик бер юлга

                             Мин сине гафу итәм.

                             Тагын кагыйдәне бозсаң,

                             Әзер булыр беркетмәм.

                             Сак йөрегез зур юлларда

                             Анда хәвеф сагалый,

                             Тәртипкә буйсынмаганнар

                             Кыен хәлдә калгалый.

2 нче команда “Кәҗә белән Сарык” әкиятен сәхнәләштерә.

Кәҗә белән Сарык чыгалар.
Кәҗә. Сарык, кара әле, безнең урман соңгы елларда ничек үзгәрде?!

Сарык. Әйе шул, кәҗәкәем, цивилизация  дигән әйбер безгә дә килеп җитте.

Кәҗә. Бар иде заманалар, йөрисең урман буйлап, кая барасың килсә шунда барып, ничек чабасың килсә, шулай чабып.

Сарык. Элек аю абзый урман патшасы иде, хәзер үзен ЮХИДИ инспекторы дип атый икән. ЮХИДИ – Юлларда Хәтәр Икән Дип Ишеттем дигән инспектор, ди.

Кәҗә. Әле җитмәсә, агач араларына әллә нинди билгеләр ясалган казыклар утыртып куйдылар.

   Аю чыга. Әһә, менә кайда икән сез. Монда нишләп утырасыз? Күрмисезмени бу билгене? Нәрсә дигәнне аңлата бу? Монда туктап тору тыела бит. Сарыкның аңгыра дигән даны бар, ә син, Кәҗә, акыллы хайван  югыйсә.

Кәҗә. Без белмәдек бит, Аю абзыкай, сурәт булгач, җыела торган урын дип белдек.

Аю. Ничек инде, менә бит, ярамый дигән билге бу. Сез билгеләрне белмәгән көе урман буйлап йөрсәгез, бик тиз бәлагә юлыгырсыз. Әйдәгез минем белән, мин сезгә юл йөрү кагыйдәләрен өйрәтим.

                    Чыгып китәләр.

5 нче конкурс. Тест.
1.Автобус туктагач, аны ничек әйләнеп чыгарга икәнен беләм: 
а) читтән   б) алдан    в) арттан
2. Трамвайдан төшкәч, аны кайсы яктан урап үтәргә икәнен беләм:
а) нәкъ автобустагы кебек б) белмим     в) алдан 
3. Бу юл билгесе нәрсәне аңлата? 
а) монда юлны аркылы чыгарга ярый   б) монда юлны аркылы чыгарга ярамый в) шоферга юлда балалар булу мөмкинлеген кисәтә 
4. Җәяүлеләр юл аша чыга торган урын: 
а) жираф            б) тротуар                  в) зебра 
5. Җәяүле светофорындагы яшел кешене күрсәң нишләргә: 
а) аның белән контактка керергә
б) баскан урында катып калырга
в) юл аркылы чыгарга 
6. Юлны аркылы чыгар алдыннан нишләргә кирәк: 
а)сул иңбаш аша төкерергә      б) башта- сулга, аннан уңга карарга
в) башта- уңга, аннан сулга карарга. 

6 нчы конкус. Сорауларга җавап.

-Җәяү йөрүче кем дип атала? 
- Светофорның ничә төсе бар? 
- Машина юлы аша ничек чыгарга?
- Велосипедта ничек йөрергә ярамый? 
- Җәяүлеләр өчен яшел ут янса, машиналар өчен тинди төс янар.
- Җәяүле юлы.
- Нинди транспорт төрләре бар? 
- Ничә яшьтән юлда велосипедта йөрергә ярый?
- Автобус көтү урыны.
- Транспортта баручы ничек атала? 
- Зебра ничә төсле? 
      - Светофорда кызыл сигнал кайда урнашкан?
- Трамвай кайдан йөри?
          - Светофор ни өчен кирәк?

 7 нче конкурс. Командирлар ярыша. Күз бәйләнгән килеш юл билгесен ясарга. 

Йомгаклау.

Ярышка нәтиҗә ясала.  Командалар тезелеп баса. “Песенка про шофера” җыры башкарыла. Командаларга бүләкләр тапшырыла.
1)А дорога серою лентою вьётся, 

    Залито дождём смотровое стекло. 

    Пусть твой грузовик через бурю пробьётся 

     Я хочу, шофёр, чтоб тебе повезло. 

                        ПРИПЕВ: 

              Не страшны тебе ни дождь,ни слякоть 

              Резкий поворот и косогор... 

              Чтобы не пришлось любимой плакать 

              Крепче за баранку держись, шофёр! 

2) Ветер за кабиною носится с пылью, 

  Слева поворот-осторожней, шофёр! 

  Как-нибудь дотянет последние мили 

  Твой надёжный друг и товарищ мотор.   

  3)  Пусть пропахли руки дождём и бензином, 

  Пусть посеребрила виски седина 

  Радостно встречать тебя с маленьким сыном 

  Выйдет к перекрёстку любовь и жена.   

                 ПРИПЕВ  2 - раза

Укытучы. Чыгышыбыз тәмам. Юлларда исән-имин йөрик, хәвеф-хәтәрләргә юлыкмыйк.Моның өчен без һәрвакыт шушы кагыйдәләрне истә тотыйк:

Юлның уң ягыннан гына йөр!

     Бары тик тротуардан гына йөр!
Велосипедта йөргәндә, тротуар кырыеннан бар!
Тротуар булмаган урыннарда- сул яктан,каршы килүче транспортка карап бар!
Урам аркылы тиешле урыннарда гына чык!
                                          Машина юлыннан йөрү, машина артына асылынып       бару, транспорт юлында уеннар оештыру закон нигезендә тыела .

Игътибарыгыз өчен рәхмәт!

